
Нов кабинет за роботика и автоматика во СЕТУ ‘Михајло Пупин’ 

 

Сакајќи да го зголеми интересот на учениците за техничките струки и професии, 

американскиот народ, преку Проектот на УСАИД за основно образование (ПЕП) 
помага да се осовремени стручното образование во Македонија. Ова вклучува 
соодветна опрема, мебел и материјали за кабинетите по роботика и 
автоматика, како и обука за одреден број наставници од стручното 
образование. 
 

Средното стручно училиште ‘Михајло Пупин’ од Скопје е едно од училиштата кои 
добија ваква помош. Претставници од МОН и од Град Скопје, им се придружија 
на претставниците од УСАИД и ПЕП, како и на директорот, наставниците и 
учениците од ова училиште, заедно да го прослават отворањето на кабинетот по 
роботика и автоматика.  
 

"Вештините и знаењата кои учениците ги добиваат во училиштето не се 
совпаѓаат со потребите на пазарот на труд", рече Лела Јаковлевска, 
специјалист за образование во УСАИД. “Најпотребните вештини што ги бараат 
современите економии, мора да се развиваат уште од основно и средно 
образование. Се надеваме дека овие кабинети за роботика и автоматика ќе им 
обезбедат на учениците знаењa и вештини потребни за иднината на 

Македонија. " 
 
Проектот за основно образование, работи со сите државни основни и одредени 
средни училишта во Македонија. Проектот се стреми да го подобри квалитетот 
на наставата и да ги зајакне вештините за вработување на младите. Главна цел 

на програмата на УСАИД за образование е зајакнување на образованието и 
процесот на децентрализација во Македонија на нејзиниот пат кон Европската 
Унија. 
 
БЕЛЕШКА ЗА УРЕДНИЦИТЕ:     
Американскиот народ, преку УСАИД, има вложено преку 500 милиони долари 

во Македонија од 1993 година. УСАИД имплементира проекти преку кои се 
отвараат нови работни места, се намалува корупцијата и се зголемуваат 
работните вештини кај македонските ученици. Иницијативите како оваа го 
подобруваат квалитетот на живот и ја поддржуваат македонската транзиција за 
да се оформи во една стабилна и просперитетна демократска држава. 
УСАИД обезбедува економска и хуманитарна помош во повеќе од 100 држави. 

За повеќе информации посетете ја страната http://macedonia.usaid.gov 

 


